
				এই পাতাটির মুদ্রণ সংশোধন করা প্রয়োজন। 
উইলী
৬৯ উইলী মেজের ওপর বসল কিন্তু সুট ছিড়ল না।
নিকলাই একটু হেসে বললেন, এই দুটা সুট অন্তত দু বৎসর চলবে। এসব আমার অর্ডারী সুট। এর মধ্যে অন্ধেকের বেশি হল রেশম। রেশমের সুট সহজে ছেড়া যায় না। নিকলাই আর এক টুকরা কাপড় দিলেন এবং বললেন, “দ্বিতীয় সুট এবং সার্ট ভাজ করে এই কাপড় দিয়ে পুটলি কর। কেউ বুঝবে না তুমি ধনী। সবই ভাববে তুমি এক জন বেকার মজুর। তােমাকে চাষা এবং মজুরের সংগে থাকতে হবে। তাদের বন্ধু করতে হবে ত? বিপদে আপদে তাদের সাহায্য পাবে। ডাকাতদের কি কেউ পছন্দ করে? সবাই ডাকাতকে ভয় এবং ঘৃণা করে। আমেরিকাতে যত সরকারী কর্মচারী আছে তাদের বন্ধু বলতে কেউ নেই। ভয়ের মধ্য দিয়ে যতটুকুই সাধারণ লােক সরকারী কর্মচারীদের সংগে বন্ধুত্ব করে। এতেই বুঝতে পেরেছ সরকারী কর্মচারীরাও ডাকাতের কাছাকাছি কিছু। আমরা তা নই, আমরা সাধারণ মানুষ অথছ সাধারণ মানুষ হতে সম্পূর্ণ পৃথক। সাধারণ মানুষ ইভলিউশন অনুযায়ী চলতে চায়, আমরা তাদের মধ্যে রিভলিউশন্ এনে দিয়ে গতিশীল করব। সেই গতির পেছনে আমার থাকব না, সামনে থেকে শুধু পথ দেখিয়ে যাব। মনে রেখ, তুমি হলে চারটি ষ্টেটের কর্তা। বুদ্ধি খাটিয়ে তাদের গতিশীল করবার ভার তােমার ওপর। রেল গাড়িতে যাবে কি গ্রে হাউণ্ড বাস কোম্পানীর শরণাপন্ন হবে ?
ভেবে দেখি নিকলাই, এখন বিদায়। হু গুড, লাক্।

